
კომისიამ მუშაობა დაასრულა!
N4 ნახშირმომპოვებელი უბნის მიერ გეგმის შეუსრუ­
ლებლობის საკითხზე შექმნილმა კომისიამ მუშაო­
ბა დაასრულა. კომისიამ სპეციალისტებთან ერთად 
გეგმის შეუსრულებლობის დასახელებული მიზეზები 
დეტალურად შეისწავლა.

შედეგად დადგინდა, რომ კომპანიის მენეჯმენტის 
მიერ 2021 წლის მოპოვების გეგმა შედგენილი იყო 
განვლილი პერიოდის მოპოვების მაჩვენებლების 
შესაბამისად და არანაირ შეცდომას ადგილი არ 
ჰქონია. 2021 წლის იანვარში გეგმა განვლილი პე­
რიოდის მოპოვების მაჩვენებლის შესაბამისად შედ­
გა. კერძოდ, 2020 წლის ნოემბერში დღიური საშუა­
ლო მაჩვენებელი 236 ტონა იყო, ხოლო 2020 წლის 
დეკემბერში 226 ტონა. 2021 წლის იანვარში კი 
დღის განმავლობაში დადგენილი გეგმა 222 ტონას 
შეადგენდა. ყველა ობიექტური მიზეზი გათვალისწი­
ნებული იყო ანაზრაურებაში.

2020 წლის მეორე ნახევარში N4 უბანმა არ შეას­
რულა გაყვანითი სამუშაოების გეგმაც, რის გამოც 
დასავლეთ ფრთაზე მოპოვებითი სამუშაოები 2021 
წლის 15 იანვრამდე ვერ დაიწყო. 2020 წლის ივლი­
სიდან სექტემბრამდე III ფენის დასავლეთ ფრთაზე 
დაგეგმილი 70 მეტრიდან უბანმა მხოლოდ 6 შეას­
რულა. რის შემდეგაც დასახმარებლად სამუშაო­
ებში ჩაერთვნენ მზადების უბნის მუშები. მათ და­
გეგმილი 60 მეტრის ნაცვლად 80 მეტრი გაიყვანეს 
(გადაჭარბებით შეასრულეს სამუშაოები). მიუხედა­

ვად ამისა, 2021 წლის იანვრის თვეში №4 უბანმა მა­
ინც ვერ მოამზადა საწმენდი სანგრევი; 

N4 უბნის მიერ, კიდევ ერთ მიზეზად Covid 19-ით გა­
მოწვეული გაცდენები დასახელდა. კომისიამ დეტა­
ლურად შეისწავლა აღნიშნულ პერიოდში გაცდენი­
ლი დღეები და დისციპლინის საკითხი. დადგინდა, 
რომ Covid 19-თან და იზოლაციასთან დაკავშირე­
ბული გაცდენების გარდა, N4 უბნის უფროსმა და­
საქმებულები გრაფიკგარეშე შვებულებაში გაუშვა 
- ცვლაში 48 ადამიანი. გარდა ამისა, ამოღებულ იქ­
ნა პოზიციების კონტროლის სენსორის მონაცემები, 
რომელიც ადასტურებს, რომ 2021 წლის იანვარში 
სამსახურიდან ადრეული გასვლების ჯამური დრო 
1052,1 საათს შეადგენს. მუშაკთა სამუშაო ადგილ­
ზე გამოცხადების სწორად ორგანიზების შემთხვე­
ვაში უბანი ახალი სანგრევის დროულად მომზადე­
ბას შეძლებდა. სამუშაო ადგილის ადრე დატოვების 
ფაქტებმა და გრაფიკგარეშე შვებულებებმა სამუ­
შაო ძალის შემცირება გამოიწვია. 

2020 წლის ივლისიდან 2021 წლის იანვრის ჩათვ­
ლით, კომისიამ გააანალიზა მატერიალურ-ტექნი­
კური ფასეულობების გაცემა N4 უბანზე. შედეგად 
ნათელი გახდა, რომ უბანმა ახალი აღჭურვილობა 
და მასალები მიიღო (კერძოდ, სანგრევი ჩაქუჩები, 
პნევმატური საბურღები, სანგრევი ჩაქუჩის პიკები, 
გვირგვინები, გრეხილი საბურღი შტანგები, პიქსე­
ლები, ნიჩბები, მილები და პნევმატური შლანგები). 

კვლევის შედეგად გამოიკვეთა აღჭურვილობების 
არასწორი ექსპლუატაციისა და ხელსაწყოების გან­
ზრახ დაზიანების ფაქტებიც, რის გამოც კომპანიას 
2200 აშშ დოლარის ზარალი მიადგა. 

კომისიამ სამუშაო ადგილზე მტვრის კონცენტრაცი­
ასთან დაკავშირებით გაჟღერებული ინფორმაციაც 
განიხილა. ინფორმაცია მტვრიანობასთან დაკავში­
რებით ვერ იქნა ვერც დადასტურებული და ვერც 
უარყოფილი. როგორც წესი, სამუშაოების წარმო­
ების პასპორტის მიხედვით, მუშებმა აუცილებლად 
უნდა განახორციელონ სამთო მასის მორწყვა იმი­
სათვის, რომ დამტვერიანება არ გაჩნდეს. თუ დამ­
ტვერიანება ჩნდება ეს ნიშნავს, რომ მუშებმა არ ჩა­
ატარეს პასპორტით გათვალისწინებული მორწყვის 
სამუშაო. 

ამჟამად საწარმოს მენეჯმენტი კომისიის რეკომენ­
დაციების შესაბამისად აგრძელებს მუშაობას, რაც 
ითვალისწინებს გეგმისა და სამუშაოების შესრულე­
ბის მონიტორინგს, უსაფრთხოების წესების შესრუ­
ლების მკაცრ კონტროლს, არასამუშაო დროს მუ­
შების უკონტროლო გადაადგილების კონტროლს, 
დანადგარების რიგგარეშე ინვენტარიზაციას, გრა­
ფიკგარეშე შვებულებებისა და არაანაზღაურებადი 
შვებულებების გაცემის შემცირებას და მატერია­
ლურ-ტექნიკურ დანადგარებზე პერსონალის პასუ­
ხისმგებლობის განსაზღვრას.

თებერვლის თვეში, N4 უბანზე მომხდარი ინ­
ციდენტის შემდეგ, „ძიძგურის“ შახტაზე უბნის 
ხელმძღვანელი შეიცვალა. ამჟამად, უბნის 
უფროსის მოვალეობას ოლეგ დარბაიძე ას­
რულებს. ბატონი ოლეგი კომისიის რეკომენ­
დაციების სრული დაცვით გააგრძელებს მუშა­
ობას. 

ოლეგ დარბაიძე: „1986 წელს ჩამოვედი ტყი­
ბულში და მას შემდეგ აქ ვმუშაობ. შახტაა და 
სულ ხდება გაუთვალისწინებელი შემთხვევე­
ბი, მაგრამ უბნის მენეჯმენტს, სამთო ოსტა­
ტებს, უბნის უფროსს, მოადგილეს, თანაშემ­
წეს, ყველას აქვს პასუხისმგებლობა. ბოლო 
პერიოდში გამოთქმულ პროტესტს რაც შეე­
ხება, მუშა ნაკლებადაა დამნაშავე. რაღაც გა­
მოგვრჩა, დროული რეაგირება ვერ მოხდა, 

გაგვეპარა დროში და მოხდა 
მუშების უკმაყოფილება. გა­
ნაწესის დარღვევა ყოველ­
თვის დანაშაულია. ადრე არ 
უნდა გამოხვიდე, კეთილსინ­
დისიერად უნდა შეასრულო 
შენი სამუშაო. ესეც დაფიქ­
სირდა კომისიის დასკვნაში. 
ამაზე კონტროლიც გვევალე­
ბა და გამორიცხულია სხვას 
გადავაბრალოთ. ამ ყველა­
ფერმა ერთად იჩინა თავი და 
გამოიწვია ის რაც მოხდა. 

პირველ რიგში, საჭიროა ყვე­
ლასთან მუშაობა. ალბათ,  
გარკვეული გადაადგილებე­
ბი მოხდება ბრიგადებში, გა­
უმჯობესდება ინფორმაციის 
გადაცემა და გეგმებთან ერ­
თად, ინფორმაცია სრულად 
და სწორად მიეწოდება ყვე­
ლას. აუცილებელია კოლექ­

ტივის ყველა წევრი  იყოს ინფორმირებული 
მიმდინარე სიახლეებზე. თავიდანვე გაირკვეს 
რა გვინდა, რა გვიშლის ხელს მუშაობაში და 
ა.შ. აქამდედ კონტაქტი არ იყო ისეთი, როგო­
რიც უნდა ყოფილიყო უბნის უფროსებსა და 
მუშებს შორის. ადრეც მიმუშავია უბნის უფრო­
სად და ყოველთვის ახლო კონტაქტი მქონდა 
მუშასთან, კოლექტივის წევრთან. ხელმძღვა­
ნელობასთანაც საჭიროა იმ ინფორმაციის მი­
ტანა, თუ რა აწუხებს მუშას ან ინჟინერ-ტექნი­
კურ პერსონალს, რა უშლის ხელს მუშაობაში. 

„ძიძიგურის“ შახტის უბნები მოცულობით დი­
დია, გაორებულ ფენებთან გვაქვს საქმე. 
ჩვეულებრივ უბანთან შედარებით, გამყვანი 
და წმენდითი სანგრევის მუშაც მეტია. წინა 
წლებთან შედარება არ არის - ტყიბულში სა­

მუშაო ადგილებია, ხალხი დასაქმებულია და 
შემოსავალი აქვთ. კონფლიქტით საქმე არ 
წყდება. მოლაპარაკება ყოველთვის ეფექტი­
ანია. მთავარია გავიაზროთ, რა არის მიღწე­
ვადი და რა არა.  

„ძიძიგურის“ შახტა ყველასთვის ძვირფასია. 
ყველას ისეთი განცდა აქვს, რომ სამსახური 
სახლში აქვთ. ჩემი იქ მისვლის დღიდან, სულ 
იმას ვგრძნობ, რომ ხალხი მოწადინებულია 
რომ იყოს სიმშვიდე, არაფერი გაფუჭდეს, 
კარგად იმუშაონ. ზოგჯერ არის, რომ ზოგი­
ერთი პროტესტს გამოთქვამს და სხვები არ 
ეთანხმებიან. მაგრამ სამწუხაროდ ისე ხდე­
ბა ხოლმე, რომ ისინი, ვინც მართლა მშრო­
მელები და მოწადინებულები არიან ამაზე 
არაფერს ამბობენ, ერიდებათ, საერთოდ არ 
ჩნდებიან. დარწმუნებული ვარ, რომ მშრომე­
ლი ხალხი დაფასდება და ყველა პირობა ექ­
ნებათ რომ კარგად იმუშაონ. მაგალითის მიმ­
ცემი კი პირველ რიგში მე ვიქნები. თითოეულ 
თანამშრომელს ყოველთვის ყველაფერში 
გვერდით დავუდგები. რაც მთავარია, ყველა 
თანასწორი და თანაბარუფლებიანი იქნება. 

ამიერიდან, აუცილებლად ჩავატარებთ რე­
ვიზიას, რომ გავარკვიოთ რა გვაქვს ადგილ­
ზე, რა გვაკლია. აუცილებლად მივაწვდით 
ხელმძღვანელობას ინფორმაციას. ამ მომენ­
ტისთვის ხელსაწყოები საკმარისად გვაქვს. 
კონვეიერი, რასაც ნახშირი გამოაქვს, შეუ­
დარებელია, მუშას საქმე გაუადვილა. ნების­
მიერ ტექნიკას მოვლა სჭირდება, იმისთვის 
რომ ხანგრძლივად და კარგად იმუშაოს. ის 
რომ რაღაცეები ზიანდება, შესაძლოა იყოს 
დაუდევრობის ბრალი. ცვეთაც აქვს ყველა­
ფერს და საჭიროა დროული შეცვლა. ისე უნ­
და ვიმუშაოთ, რომ გეგმაც შესრულდეს, მუ­
შაც კმაყოფილი იყოს და ხელმძღვანელობაც, 
რადგან მთავარია სიმშვიდე.“

ოლეგ დარბაიძე: 
„მშრომელი ხალხი დაფასდება და ყველა 
პირობა ექნებათ რომ კარგად იმუშაონ“

ქვა-­ნახ­ში­რის მო­პო­ვე­ბის ის­ტო­რია მე­ო­ცე სა­უ­კუ­ნის 
30-იანი წლე­ბი­დან იწყე­ბა. სწო­რედ ქვა-­ნახ­ში­რის მო
პო­ვე­ბას უკავ­შირ­დე­ბა ტყი­ბუ­ლის, რო­გორც ქა­ლა­ქის 
გან­ვი­თა­რე­ბაც. „ძიძიგურის“ შახ­ტა, მსოფ­ლიო ომის 
პე­რი­ოდ­ში, 1942 წელს გა­იხ­ს­ნა და იმ დროს „ლენინის 
სა­ხე­ლო­ბის შახ­ტის“ სა­ხე­ლით იყო ცნო­ბი­ლი. ის ახ­ლაც 
ფუნ­ქ­ცი­ობს და „მინდელის“ შახ­ტ­თან ერ­თად ერთ სა­ბა
დოს უკავ­შირ­დე­ბა. „მინდელის“ შახ­ტა შე­და­რე­ბით ახა
ლია (1973 წელს შე­იქ­მ­ნა), ამი­ტომ არა­ვინ გვიწყენს თუ 
ვიტყ­ვით, რომ „ძიძიგურის“ შახტს დი­დი ის­ტო­რია აქვს. 

წლების წინ, „ძიძიგურის“ შახტზე 2000-ზე მეტი ადამი­
ანი იყო დასაქმებული. მეშახტეები ძირითადად იქვე, 
შახტის გარშემო აშენებულ კორპუსებში ცხოვრობდნენ. 
წლების განმავლობაში ტყიბულმა და ტყიბულის შახ­
ტებმა არაერთი რთული პერიოდი გაიარა. იყო დრო, 
როდესაც შახტები სრულად გაჩერდა და ქალაქიც ხალ­
ხისგან დაიცალა. თუმცა, დღეს, ორივე შახტა გამართუ­
ლად მუშაობს. „საქნახშირის“ შახტების განვითარების 
პროგრამის წყალობით კი გაუმჯობესდა უსაფრთხოება, 
გაიზარდა ხელფასები. წინ კიდევ ბევრი გეგმაა, რო­
მელთა განხორციელებაშიც თითოეული თანამშრომ­
ლის ჩართულობა მნიშვნელოვანია. 

„ძიძიგურის“ შახტა აქამდე თუ გაფიცვებთან და არე­
ულობასთან ასოცირდებოდა, იქ სტუმრობის შემდეგ 
სულ სხვა სურათი დაგვხვდა - შენობაში, სადაც ამჟა­
მად 250-მდე მეშახტე მუშაობს, ბევრი ღიმილიანი სახე 
და სტუმართმოყვარე მასპინძელი აღმოვაჩინეთ. შახ­
ტის თანამშრომლები ხშირად აღნიშნავენ, რომ ერთი 
ოჯახივით არიან. „ძიძიგურის“ შახტზე კი ეს უფრო მე­
ტად იგრძნობა. აქ, ისევე როგორც „მინდელის“ შახტზე, 
სამუშაოები სტანდარტული გრაფიკით მიმდინარეობს - 
ცვლის დაწყებამდე საუზმე ან ვახშამი ახლადგახსნილ 
სასადილოში, სპეც ტანსაცმლის და აღჭურვილობის 
აღება, მომზადება, გეგმის მიღება და შემდეგ შახტში 
ჩასვლა. იქიდან ამოსულებს კი ცხელი შხაპი და გემრი­
ელი სადილი ელოდებათ. 

შახტში წასვლამდე, რამდენიმე მეშახტეს გავესაუბრეთ, 
მოვისმინეთ რეალური ისტორიები. ისტორიები ადამი­
ანების, რომლებიც ყოველდღე ბუნებასთან ჭიდილში 
არიან, მოიპოვებენ ქართულ დოვლათს და წვლილი შე­
აქვთ ქვეყნის ეკონომიკის განვითარებაში. მათთვის სა­
კუთარი საქმე და სამსახური მნიშვნელოვანია, პასუხის­
მგებლობით ეკიდებიან ამ პროფესიას, აფასებენ ყველა 
წინ გადადგმულ ნაბიჯს და უკეთესის მოლოდინიც აქვთ.

მარადი ჩკიმიკოჩა: „ადამიანის ბუნება ასეთია - რაც 
უფრო მეტი აქვს, მით მეტი უნდა, მოთხოვნილებები 
ეზრდება. ეს კარგიცაა, ნიშნავს, რომ პროგრესისკენ 
მივდივართ. 

ეს შახტა 1942-45 წლებში გაიხსნა. თავიდან აქ ზედა­
პირული კარიერები იყო. დაახლოებით 2500 ადამიანი 
იყო დასაქმებული. ჩვენს გარშემო რაც კორპუსებია, 
ყველა დასახლებული იყო. 240 ოჯახი ცხოვრობდა ამ 
ტერიტორიაზე. „ძიძიგურზე“ ადრე 8 უბანი იყო, ახლა 
1 უბანია. წყალქცევის უბანი ცალკეა, მომპოვებელი 
ცალკე. წყალქცევის უბანი უწყვეტად უნდა მუშაობდეს, 
რომ შახტა არ დაიტბოროს. „სტალინის“ გაუქმებულ 
შახტაზეც ხდება მუშაობა რათა არ დაიტბოროს და სხვა 
შახტებიც არ დატბოროს.  

ჩვენს შახტაზე სტანდარტული მუშაობის რეჟიმი გვაქვს. 
ყველას თავისი მოვალეობა აქვს: ნაწილი მიდის სან­
გრევში, ნახშირის მოსაპოვებლად, ზოგი „სბოიკაზეა“ 
პასუხისმგებელი, ზოგი დატვირთვაზე. ჩვენი პროდუქ­
ცია „მინდელის“ შახტზე გადადის. ჩვენ აქ მოვიპო­
ვებთ, იქით ვუშვებთ და იქიდან ამოდის ზემოთ. 

სამუშაო ოთხ სმენიანია. 5:30 სა­
ათზე და 11:30 საათზე მოვდივართ. 
ვიღებთ „ნარიადს,“ ვსაუზმობთ, 
ვვახშმობთ. ვიცვამთ სპეც ტანსაც­
მელს, ვიღებთ აღჭურვილობას და 
მივდივართ შახტაში. კარგი პირობე­
ბი გვაქვს - კარგი საჭმელი, ახალი 
სასადილო, საშხაპეები, ცხელი წყა­
ლი... სასადილოს გახსნამ კი დამა­
ტებით დაასაქმა ადამიანები.“

გიორგი გაბრიაძე: „55 წლის ვარ 
და დაახლოებით 25 წელია შახტზე 
ვმუშაობ. პირველად 1984 წელს 
დავიწყე. როგორც კი სკოლა და­
ვამთავრე აქ მოვედი. პირველად 
ელექტრო ზეინკალი ვიყავი. შემდეგ 
ჯარში გამიწვიეს. ორი წლის მერე ჩამოვედი და მომ­
პოვებელ უბანში დავიწყე მუშაობა. ამ წუთას გამყვანი 
ვარ. მეუღლე პედაგოგია. მე რომ მუშაობა დავიწყე, 
1500-მდე ადამიანი მუშაობდა, ხალისი და ჟრიამული 
იყო. მერე სიტუაცია აირია და 16 წელი უმუშევარი ვი­
ყავი. 10 წელია რაც დავბრუნდი. მიხარია წინსვლას 
რომ ვხედავ, ბოლო დროს უსაფრთხოება უმაღლეს 
დონეზეა. ჩიპები გვაქვს, აფეთქების მომენტში უსაფრ­
თხო ადგილას გამოვდივართ. ადრე უსაფრთხოება ასე 
არ კონტროლდებოდა.“

გაიოზ გიორგაძე: „ვშრომობთ, ოჯახებს ვარჩენთ, ვა­
ცოცხლებთ ტყიბულს. ამის ხელის შეშლა არ შეიძლე­
ბა. არის რაღაცეები, რის გაკეთებასაც დრო სჭირდება. 
კომპანია რომ გაჩერდეს და თქვას, სანამ ამას გავაკე­
თებთ დაისვენეთ, არ იმუშაოთო, რა უნდა ქნას მერე 
ხალხმა? ვინ გასცემს ტყიბულელებს პასუხს? თან უნდა 
ვიმუშაოთ და თან წინ უნდა წავიდეთ. ეს ციკლი არ უნ­
და მოიშალოს. „საქნახშირი“ რომ არ იყოს, ტყიბული 
დაცლილი იქნებოდა. არის ოჯახები, საიდანაც შახტში 
რამდენიმე წევრია დასაქმებული. ბავშვები აქვე დადი­
ან სკოლაში. ჩვენთან საუკეთესო სკოლებია, საიდან 
აღარ ჩამოჰყავთ ბავშვები აქ სასწავლებლად. მაგალი­
თად, მეხუთე საშუალო სკოლა, რომელსაც დიდი ტრა­
დიცია აქვს და განათლებულ თაობებს ზრდის. 

როგორც  თითქმის ყველა ტყიბულელი, მეც მეშახტეე­
ბის ოჯახიდან ვარ. ტრადიცია არ დავარღვიე და  შახ­
ტში მუშაობა გავაგრძელე. თითქმის 11 წელია აქ ვმუ­
შაობ. მანამდე თავდაცვის სამინისტროში და შინაგან 
საქმეთა სამინისტროში ვმუშაობდი. ჯარიც და ეს სამუ­
შაოც დიდ ადრენალინს შეიცავს. ადრე ცოტა მიტოვე­
ბულად ვგრძნობდით თავს, მაგრამ ბოლო დროს ბევრი 
რამ გაკეთდა. ერთ დღეში ყველაფერი ვერ შეიცვლე­
ბა, ეს ეტაპობრივად უნდა მოხდეს. უკეთესობა ყველა 
მხრივ იგრძნობა და კიდევ უფრო მეტს ველოდებით. 
იყო უკმაყოფილობები, მაგრამ, ასე თუ ისე, შევჯერდით 
და ყველაფერი გამოსწორების გზაზეა. უსაფრთხოე­
ბა მეტად დაიხვეწა, ხალხიც უფრო მეტად ინდომებს. 

ამდენი ავარიების შემდეგ 
მეშახტეებიც მეტი პასუხისმ­
გებლობით ეკიდებიან უსაფრ­
თხოებას. ჩვენ თვითონ თუ არ 
დავიცავით წესები, ვერანაირი 
მოწყობილობა ვერ გვიშვე­
ლის. ჩვენზეა დამოკიდებული 
მთელი ქალაქი, ასევე ქალაქ­
გარეთ გასული შვილები, შვი­
ლიშვილები. ამ სამსახურით 
ვარჩენთ ოჯახებს. 

ყოველი დღე უკეთესობის­
კენაა. იმედიც გვაქვს, რომ 
უფრო უკეთესად ვიქნებით. 

ხელფასებმა მოიმატა, უსაფრთხოება მეტად კონტ­
როლდება, მეტის გამომუშავების შანსიც არის. ნე­
ბისმიერ აღჭურვილობას თავისი მუშაობის ვადა აქვს 
და მთავარია დროულად გამოიცვალოს ყველაფერი 
რომ არაფერმა შეგვიშალოს ხელი. უბანმა თავად უნ­
და ჩაატაროს აუდიტი, რომ სათადარიგო ნაწილები 
დროულად მიეწოდოს. ახლა ამას განსაკუთრებული 
ყურადღება მიექცევა. არის რაღაცეები, რომლის დაძ­
ლევაც ასე, ერთი ხელის მოსმით არ ხდება, მაგრამ 
ხელმძღვანელობა ყოველდღე მოდის ჩვენს შახტაში, 
გვეხმარებიან, მდგომარეობას აკონტროლებენ.

შახტა იხურებაო რომ თქვეს, ხალხი პანიკაში იყო, და­
ხურვის გვეშინოდა. სამუშაო თუ არ იქნება, ქალაქი და­
იცლება. ამიტომ არის, რომ სწორი ინფორმაცია ძალი­
ან საჭიროა, კომუნიკაციის ნაკლებობა არ უნდა იყოს. 
კვირა არ გავა, რომ ორჯერ, სამჯერ, დირექტორი შახ­
ტაში არ ჩავიდეს, არ დაათვალიეროს სიტუაცია, გაა­
კონტროლოს უსაფრთხოება.“

კობა სამაკაშვილი: „ვფიქრობ, რომ არასტაბილური თუ 
იქნები, ნახშირი თუ შეუწყვიტე გამსაღებელს, გაფიცვა 
თუ მოაწყვე და შეაფერხე მოპოვება, აღარავის ენდო­
მება შენი პროდუქცია. 

გაფიცვების დროს ყველა აგრესიულია, თორემ ისე, 
ძალიან კეთილი და კარგი კოლექტივია.  ჩემი აზრით, 
ხშირად, შეიძლება არ ეთანხმებოდნენ, მაგრამ უბრა­
ლოდ ერთმანეთს უჭერენ მხარს. 1000 ადამიანიდან 
შეიძლება ყველა არ აყვეს ერთმანეთს. როგორ შეიძ­
ლება წინსვლა არ დაინახო. ჯერ მარტო, ეს ღონისძი­
ებები რომ ჩატარდა: თევზაობა, ჭადრაკი, ნარდი, ფეხ­
ბურთი... ძალიან კარგი იყო და არცერთ კომპანიას არ 
გაუკეთებია ეს რაც ამ კომპანიამ გააკეთა. „ძიძგურის“ 
შახტა ფეხბურთის ჩემპიონატზე ფინალში გავიდა, რაც 
ძალიან დასამახსოვრებელი იყო. ეს იმას ნიშნავს, რომ 
კომპანია ხალხზე ზრუნავს. ჩვენი მიზანია უსაფრთხოდ 
ვიმუშაოთ, წესები დავიცვათ და მოვიპოვოთ ბევრი 
პროდუქცია, რომ მეტი ანაზღაურება მივიღოთ.“

„ძიძიგურის“ შახტა 
მრავალწლიანი ისტორიით

ტყიბულელი მეშახტეები რამდენიმე წლის წინ პო­
ლონეთში  სამუშაოდ წავიდნენ და ქალაქ კატოვიცეს 
შახტში დასაქმდნენ. მათი ნაწილი საქართველოში 
დაბრუნდა და  ტყიბულის შახტში გააგრძელა მუშაო­
ბა, ნაწილი ისევ პოლონეთის შახტებში  მუშაობს. ტყი­
ბულში დაბრუნებული მეშახტეები ამბობენ რომ, მათ 
პოლონეთში წასვლა ოჯახის ეკონომიური მდგომარე­
ობის გასაუმჯობესებლად გადაწყვიტეს. ამას ხელი იმ 
ფაქტმაც შეუწყო, რომ იმ პერიოდში, ტყიბულის შახტში 
რამდენიმე ავარია მოხდა და საწარმოში მუშაობა შე­
ჩერდა. მათთვის გაურკევეველი იყო როდის და რა პი­
რობებით განხლდებოდა მუშაობა. 

მეშახტეებმა პოლონეთში რამდენიმეწლიანი მუშაობის 
შემდეგ  ისევ სამშობლოში, საკუთარ ოჯახში დაბრუნე­
ბა გადაწყვიტეს. მეშახტეები ამბობენ, რომ ტყიბულის 
შახტში, წინა წლებთან შედარებით, გაუმჯობესებული 
პირობები, გაძლიერებული უსაფრთხოება და გაზრდი­
ლი ხელფასები დახვდათ. 

კო­ტე ჩხი­ტუ­ნი­ძემ „მინდელის“ სახელობის შახტში მუ­
შაობა 2016 წელს და­
იწყო და სამი წლის 
მანძილზე სხვადას­
ხვა პოზიციაზე მუშა­
ობდა. პოლონეთში 
სამუშაოდ 2019 წლის 
მარტში წავიდა. მან 
მალევე შეისწავლა 
პოლონური ენა, რა­
მაც იქ ცხოვრება და 
მუშაობა გაუმარტივა. 
კოტე პოლონეთში სა­
მუშაო პირობებით და 
ანაზღაურებით კმა­
ყოფილი იყო მაგრამ 
მაინც სამშობლოში 

პოლონეთში წასული მეშახტეები 
სამუშაოდ “საქნახშირში” დაბრუნდნენ!

სანამ პოლონეთიდან დავბრუნდებოდი, მეგობრების­
გან გავიგე, რომ ტყიბულის შახტში სამუშაო პირობები 
გაუმჯობესდა და ხელფასებმაც მოიმატა, ამან უფრო 
გადამაწყვეტინა მშობლიურ ქალაქში დაბრუნება. 
პოლონეთში წასვლამდე ცხრა წელი ვიმუშავე ტყი­
ბულის შახტში. რომ დავბრუნდი  ნამდვილად დამ­
ხვა ცვლილელები - გასულ წლებთან შედარებით, 
როგორც უსაფრთხოების, ასევე სახელფასო ანაზღა­
ურების მხრივ მგომარეობა მართლაც უკეთესობისკენ 
შეიცვალა. ყურადღება ექცევა სპეც ტანსაცმელს, გახ­
სნილი არის კარგი კვების ობიექტი, სადაც დასაქმებუ­
ლებს კვება უფინანსდებათ. იმედი მაქვს, რომ მომა­
ვალში უფრო გაუმჯობესდება  სამუშაო პირობები და 
დაფასებული იქნება მეშახტის შრომა“ 

გი­ორ­გი გვე­ტა­ძეც ერთ-ერთი პოლონეთიდან დაბრუ­
ნებული მეშახტეა. „მინდელის“ შახტში მუშაობა 2009 
წელს, 19 წლის ასაკში დაიწყო და ცხრა წლის მანძილ­
ზე სხვადასხვა პოზიციაზე მუშაობდა. 2018 წლის ოქ­
ტომბერში სამუშაოდ პოლონეთში წავიდა, სადაც ერთი 
წელი იმუშავა.

„პოლონეთში ხელ­
ფასისა და სამუშაო 
პირობების გამო წა­
ვედი, მაგრამ მაინც 
ჩემს ქვეყანაში დაბ­
რუნება ვარჩიე. ორი 
მცირეწლოვანი ვაჟი 
მყავს და მსურს სა­
ქართველოში გაიზარ­
დონ, აქ ისწავლონ 
სკოლაში, ახლოს ვი­
ყოთ ნათესავებთან 
და მეგობრებთან.

პოლონეთში რომ ვი­
ყავი მითხრეს, რომ 
შახტში სამუშაო პირობები გაუმჯობესებული იყო. ამი­
ტომ, 2019 წლის დეკემბერში ტყიბულის შახტში დავ­
ბრუნდი სამუშაოდ. აფეთქების დროს, უბანში აღარ 
ვჩერდებით, მოშორებით გამოვდივართ და უფრო და­
ცულები ვართ. ადრე ეს არ კონტროლდებოდა. გარდა 
ამისა, მომატებულია  ხელფასები. დაბრუნების შემდეგ 
„მინდელის“ შახტში მნგრევლად ვმუშაობ.“

გადაწყვიტა დაბრუნება. „საზღვარგარეთ სამუშაოდ  
იმიტომ წავედი, რომ აქ არ მქონდა საკმარისი ხელ­
ფასი ოჯახის შესანახად. თან უფრო უსაფრთხო სამუ­
შაოს ვეძებდი. საქართველოში  ოჯახის გამო დავბ­
რუნდი, მყავს მეუღლე და ორი შვილი, უფროსი შვიდი 
წლისაა, უმცროსი ორის.  ჩავთვალე, რომ ჯობს მათ 
გვერდით ვიყო, ვიდრე ოჯახიდან მოშორებით, სხვა 
ქვეყანაში. ტყიბულში 2020 წელს დავბრუნდი და მალე­
ვე დავიწყე  მუშაობა „მინდელის“ სახელობის შახტში. 
აქ წინა წლებთან შედარებით  გაუმჯობესებული სამუ­
შაო პირობები და მომატებული ხელფასი დამხვდა“ 
-გვითხრა კოტე ჩხიტუნიძემ.

მურ­თა­ზი მეს­ხო­რა­ძემ ტყიბულის შახტში მუშაობა 2009 
წელს დაიწყო, რამდენიმე წელი „მინდელის“ შახტში, 
გვირაბგამყვანის პო­
ზიციაზე მუშაობდა, 
შემდეგ ნახშირის მო­
პოვებაზე. შახტში საქ­
მიანობა 2018 წელს 
შეწყვიტა და სამუშა­
ოდ პოლონეთში წა­
ვიდა, ეკონომიური 
მდგომარეობის გა­
საუმჯობესებლად და 
იქაური სამთო მრეწ­
ველობის გასაცნო­
ბად, სადაც 2 წელი  
იმუშავა. 

ყველაფრის მიუხედა­
ვად, მურთაზმა სამ­
შობლოში  დაბრუნება და ტყიბულის შახტში მუშაობა 
გადაწყვიტა. „საქართველოში 2020 წელს დავბრუნდი, 
რადგანაც  ჩემს ქვეყანაში და  ქალაქში ცხოვრება 
მირჩევნია. მყავს მეუღლე, ორი შვილი - ათი და თორ­
მეტი წლის. მინდა მათთან ერთად, ჩემს ოჯახში ვიყო. 

„1945 წლის 10 მარტს, ტყიბულში, მეშახტის ოჯახში 
დავიბადე. ტყიბულის V საშუალო სკოლის დამთავ­
რების შემდეგ სწავლა ქუთაისის სამთო ტექნიკუმში 
გავაგრძელე, რომელიც 1963 წელს მიწისქვეშა სა­
ბადოების დამუშავების სპეციალობით დავამთავრე. 
ტექნიკუმის დასრულების შემდეგ განაწილებით ტყი­
ბულის მაშინდელი „ლენინის“ სახელობის შახტში 
მივედი სამუშაოდ. რადგან სრულწლოვანი არ ვიყა­
ვი, შახტში სამუშაოდ არ გამიშვეს და მუშაობა ზედა­
პირზე, ელექტრო-მექანიკურ ცეხში,  დამხმარედ და­
ვიწყე. 18 წლის რომ გავხდი, შახტში ვენტილაციაზე 
(განიავებაზე) გადამიყვანეს სამუშაოდ. 1964 წელს 
კი  ტყიბულში პოლიტექნიკური ინსტიტუტის (გეპეის) 
ფილიალი გაიხსნა სადაც სამთო ფაკულტეტის სა­
მარქშნეიდერო მიმართულებაზე ჩავაბარე. შემდეგ 
კაზახისტანში გამიწვიეს ჯარში (სამხედრო სავალ­
დებულო სამსახურში), სადაც 3 წელი ვმსახურობ­
დი რაკეტულ გასაიდუმლოებულ ნაწილში. ჯარიდან 
დაბრუნებისთანავე  სწავლა ისევ ტყიბულის პოლი­
ტექნიკური ინსტიტუტის (გეპეის) ფილიალში გავაგ­
რძელე, ოღონდ ელექტროობაზე. ინსტიტუტი 1972 
წელს დავამთავრე, სამთო სამუშაოების ელექტრო­
ფიკაციის სპეციალობით. 

ჯა­­რი­­დან დაბ­­­რუ­­ნე­­ბის შემ­­­დეგ, მა­­ლე­­ვე და­­იწყეთ მუ­­შა­
ო­­ბა?

1967 წელს, ტყიბულში შეიქმნა ახალი ორგანიზაცია 
„საქ ენერგო ნახშირი“ რომელიც ელექტრო მოწყო­
ბილობას ემსახურებოდა. ჩემი სპეციალობაც ეგ იყო 
და დავიწყე მუშაობა. შემდეგ საქართველლოში შე­
იქმნა „ელექტროობის გამართვა-გაწყობის სამმარ­
თველო,“ რომლის ერთ-ერთი ფილიალი ტყიბულში 

58 წელი სამთო სფეროში - 
ბადრი ჩიხლაძის ისტორია

ბად­რი ჩიხ­ლა­ძე მრა­ვა­ლი წე­ლია სამ­თო დარ­გ­ში, ელექ­ტ­რო

ფი­კა­ცის მი­მარ­თუ­ლე­ბით საქ­მი­ა­ნობს. ­

შახ­ტ­ში მუ­შა­ო­ბა 17 წლის ასაკ­ში, მუ­შად და­იწყო და წლე­ბის 

მან­ძილ­ზე სხვა­დას­ხ­ვა პო­ზი­ცი­ებ­ზე მუ­შა­ობ­და. დამ­სა­ხუ­რე­ბუ

ლად  იკა­ვებ­და სა­პა­სუ­ხის­მ­გებ­ლო თა­ნამ­დე­ბო­ბებს ელექ­ტ

რო­ფი­კა­ცი­ის სფე­რო­ში. ბა­ტო­ნი ბად­რი მრვალ­წ­ლი­ა­ნი, რთუ

ლი და სა­პა­სუ­ხის­მ­გებ­ლო საქ­მი­ა­ნო­ბის შე­სა­ხებ გვე­სა­უბ­რა:

იყო. ვემსახურებოდით ტყიბულის 
ოთხივე შახტს და ქვა-ნახშირის 
გამამდიდრებელ ფაბრიკას, ასე­
ვე, საქართველოში არსებულ შახ­
ტებს-ახალციხეში, ტყვარჩელში, 
ვალეში და ჭიათურის მაღაროს. 
მივლინებით სამუშაოდ წასვლა 
გვიწევდა საბჭოთა კავშირის ქვეყ­
ნებშიც. ამ ორგანიზაციაში ვიმუ­
შავე 1967 წლიდან 1999 წლამდე, 
რამდენიმე წელი მისი ხელმძღვა­
ნელიც ვიყავი.

1999 წლიდან 2001 წლამდე ტყიბუ­
ლის სააქციო საზოგადოება ტემ­
სის დირექტორი გახლდით. შემდეგ 
ამავე ორგანიზაციაში ლაბორატო­
რიის გამგე და  უფროსი გავხდი, 
სადაც 2007 წლამდე ვიმუშავე.

ამის შემ­­­დეგ „საქნახშირს“ და­­უბ­­
რუნ­­­დით?

„საქნახშირში“ 2007 წელს დავბ­
რუნდი, მთავარი ენერგეტიკოსის 

მოადგილედ დავი­
ნიშნე და დღემდე ამ 
პოზიციაზე ვმუშაობ. 
წლებია ვსაქმიანობ 
ელექტროფიკაციის 
მიმართულებით, რაც 
გულისხმობს ელექ­
ტრო მომარაგების 
უ ზ რ უ ნ ვ ე ლ ყ ო ფ ა ს , 
როგორც შახტში, 
ისე ზედაპირზე. ად­
რე შახტში ჩასვლაც 
მიწევდა (როგორც 
ტყიბულში, ისე სა­
ქართველოს სხვა 
შახტებში), ახლა ძი­
რითადად ზედაპი­
რულ სამუშაოებს 
ვუწევ მეთვალყურეო­
ბას, ვმუშაობ ნახაზებზე.

პრო­­ფე­­სი­­უ­­ლი საქ­­­მი­­ა­­ნო­­ბის რო­­მელ მნიშ­­­ნე­­ლო­­ვან პა­
სა­­ჟებს გა­­იხ­­­სე­­ნებთ?

გავიხსენებ  ირანში საქმიანობას, რომელიც ჩემთ­
ვის ერთ-ერთი  მნიშველოვანი სამსახური იყო, სადაც 
ნახშირის მრეწველობის ხაზით 1981 წელს,  მივლინე­
ბით წავედი. ქალაქ კერმანში 2 წელზე მეტი ვიმუშავე 
- შახტა „ბაბნიზუში“ და ფაბრიკაში ელექტროობას ვა­
მონტაჟებდი. ამ ხნის მანძილზე საქართველოში არ­
ჩამოვსულვარ, მხოლოდ ერთხელ იყო მეუღლე ჩა­
მოსული ჩემთან ირანში.

ჩემი 58 წლიანი პროფესიული საქმიანობის განმავ­
ლობაში (როგორც საქართველოში, ისე საბჭოთა 
კავშირის ქვეყნებში) მრავალი  მნიშვნელოვანი საქ­
მე მაქვს გაკეთებული. მაგალითად, ტყიბულში საბა­
გირო რომ გაკეთდა „ცხრაჯვარის“ მიმართულებით, 
ელექტრო სამუშაოები ჩვენმა ორგანიზაციამ ჩაატა­
რა. მაგისტრალის  ელექტრო მონტაჟზე, უშულოდ 
ჩემი ხელმძღვანელობით, ჩვენი სპეციალისტები მუ­
შაობდნენ. წლები იმუშავა საბაგირომ, მაგრამ მერე 
დაზიანდა, ვეღარ მიაქციეს ყურდაღება და გაჩერდა.  
ასევე, უშუალოდ  ჩემი დამონტაჟებულია ამწე მანქა­
ნის ელექტრო ნაწილი ახალციხის შახტში. წლების 
მანძილზე მრავალი ასეთი საქმეები მაქვს გაკეთებუ­
ლი პროფესონალ გუნდთან ერთად.

თქვენს მე­­უღ­­­ლე­­ზე მოგ­­­ვი­­ყე­­ვით...

1974 წელს ვიქორწინე დალი ტურძილაძეზე, პრო­

ფესიით  პედაგოგია და წლების მანძილზე მუშაობ­
და ტყიბულის N6 და N2 საშუალო სკოლებში. ვცხოვ­
რობთ ტყიბულში. გვყავს 1 შვილი და 2 შვილიშვილი. 
შვილი, მამუკა ჩიხლაძე ცხოვრობს და საქმიანობს 
თბილისში, მეუღლესთან  და შვილებთან ერთად.

თქე­­ნი წი­­ნაპ­­­რე­­ბი თუ საქ­­­მი­­ა­­ნობ­­­დ­­­ნენ სამ­­­თო დარ­­­გ­­­ში?

მამა, შოთა ჩიხლაძე ბუნდოვნას მახსოვს. მეშახტე 
იყო, „ლენინის“ შახტის მთავარი ენერგეტიკოსი. მივ­
ლინებით უკრაინაში გააგზავნეს  და საუბედუროდ იქ 
წყალში დაიხრჩო. მაშინ 28 წლის გახლდათ. ამანაც 
იქონია ჩემზე გავლენა, მეც მის პროფესიას გავყევი. 
ბიძა, პოლიკარპე ჩიხლაძე, გელათის მაღაროში უბ­
ნის უფროსი და პირველი სამთოელი იყო. 

ვის გა­­იხ­­­ს­­­ნებთ შახ­­­ტ­­­ში თქვე­­ნი საქ­­­მი­­ა­­ნო­­ბი­­სას, ვის­­­თა­
ნაც წლე­­ბის მე­­გობ­­­რო­­ბა გა­­კავ­­­ში­­რებთ?

წლების მანძილზე ბევრი კარგი ადამიანი გავიცანი 
და დავმეგობრდით. ერთ-ერთი გია თაბაგარია, ის 
შახტის  მთვარი ენერგეტიკოსია, მე მისი მოადგილე 
ვარ. წლებია ერთად ვსაქმიანობთ. მანამდეც ვიც­
ნობდი გიას და დღემდე გრძელდება ჩვენს შორის 
ეს პროფესიული და მეგობრული კავშირი. საერთოდ, 

ყოველთვის საუკეთესო გუნდთან ერთად მიწევდა მუ­
შაობა.

რას ნიშ­­­ნავს თქვენ­­­თ­­­ვის ტყი­­ბუ­­ლი? რამ­­­დე­­ნად შე­­იც­­­ვა­
ლა ამ წლე­­ბის გან­­­მავ­­­ლო­­ბა­­ში?

ტყიბულში დავიბადე და გავიზარდე, ჩემს თვალ წინ 
აშენდა და განვითარდა. ეს იყო ერთ-ერთი მოწინავე 
ქალაქი საქართველოში, აქ იყო 4 შახტა, ქვა-ნახში­
რის გამამდიდრებელი ფაბრიკა, 7 კინოთეატრი, მუ­
შაობდა ფაბრიკა-ქარხნები. ქალაქს ჰქონდა საუკე­
თესო მომარაგება. დღეში რამდენჯერმე დადიოდა 
ტყიბული- ქუთაისის  და ტყიბული-თბილისის მატარე­
ბელი, რაც სამწუხაროდ აღარ არსებობს. ხალხიც გა­
ცილებით მეტი იყო ვიდრე ახლა. ვისურვებდი, რომ 
ტყიბულში ასეთი ცხოვრება დაბრუნდეს. ახლა ეს ერ­
თი შახტა რომ არ იყოს ტყიბულში, ქალაქი ვერც იარ­
სებებდა და  მოსახლეობისგან დაიცლებოდა. შახტში 
1200 -მდე ადამიანია დასაქმებული, რომლებიც კი­
დევ რამდენიმე ათას ადამიანს ინახავენ. 

მადლობა კომპანიის ხელმძღვანელობას შახტის გა­
მართული მუშაობისთვის. რომ არა მათი  ზრუნვა, 
შახტები დაიხურებოდა და ქალაქი ხალხისგან დაიც­
ლებოდა.  ყველას მშვიდობიან და ბედნიერ ქვეყანა­
ში ცხოვრებას ვუსურვებ.“

კომ­პა­ნია “საქნახშირი“ ულო­ცავს ბად­რი 
ჩიხ­ლა­ძეს და­ბა­დე­ბის დღეს. ჯამ­რ­თე­ლო­
ბას და წარ­მა­ტე­ბებს უსურ­ვებს.

ტყიბულის შახტში სხვადასხვა პროფე­
სიის ადამაინები არიან დასაქმებულე­
ბი - ექიმები, სპორტსმენები, პედაგო­
გები, ისტორიკოსები... „საქნახშირში“ 

ტყიბულელი სპორტსმენები ვერცხლის და 

ბრინჯაოს მედლის მფლობელები გახდნენ! 

მუშაობის პარალელლურად ისინი სხვა 
მიმართულებით მუშაობასაც ახერხებენ, 
რაც ძალიან მნიშნელოვანია მათი ეკო­
ნომიკური სტაბილურობისთვის. ამჟა­
მად ტყიბულელ მეშახტეს, პედაგოგს და 
სპორტსმენს, ჯონი ჩქიმიკოჩას გაგაც­
ნობთ. კეთილი ადამიანების თანადგო­
მით ის შახტში  და სკოლაში ერთდრო­
ულად ახერხებს მუშაობას. ასევე ეწევა  
სასოფლო-სამეურნეო საქმიანობას.

ბატონი ჯონი ტყიბულში დაიბადა და გა­
იზარდა. საშუალო  სკოლის დამთავრე­
ბის შემდეგ სამხედრო სავალდებულო 
სამსახური გაიარა. ჯარიდან მშობლი­
ურ ქალაქში დაბრუნებული რამდენი­
მე თვე  ტყიბულის საფეხბურთო კლუბ 
„მეშახტეში“  თამაშობდა. ამ პერიოდში  
თბილისის ფიზკულტურის  სასწავლე­
ბელში  ჩაირიცხა და საცხოვრებლად 
ტყიბულიდან თბილისში გადავიდა. სტუ­
დენტობის პერიოდში რამდენიმე წელი, 
საფეხბურთო კლუბ „გამარჯვებაში“ 

თბილისის პირველობაზე თამაშობდა. 
ფეხბურთის თამაში თორმეტი წლის ასა­
კიდან, ტყიბულის სპორტული სკოლის 
გუნდში დაიწყო, თოთხმეტი წლიდან ამა­
ვე სკოლის მოზარდების გუნდში  გადა­
ვიდა, სადაც 2 წელი ითამაშა. თექვსმეტი  
წლიდან  საფეხბურთო კლუბ “მეშახტეს“ 
ბაზაზე შექმნილ „კოლმეურნეს“ გუნდში 
იყო, რომელიც საქართველოს პირვე­
ლობაზე თამაშობდა.
ფიზკულტურის ტექნიკური სასწავლებე­
ლი ჯონი ჩქიმიკოჩამ 1990 წელს, ტრე­
ნერ-პედაგოგის კვალიფიკაციით წარმა- 
ტებით დაასრულა და ტყიბულის რაი­
ონის სოფელ სოჩხეთის საჯარო სკო­
ლაში, ფიზკულტურის მასწავლებლად 
დაინიშნა. შემდეგ სოფელ საწირის და 
ტყიბულის N4 საშუალო სკოლაში მუ­
შაობდა მასწავლებლად. 1998 წლიდან 
დღემდე ტყიბულის N5 საჯარო სკოლა­
ში ფიზიკური აღზრდის მასწავლებლად 
მუშაობს. ოცდაათი წელია ღირსეულად 
ემსახურება პედაგოგიურ საქმიანობას, 

მისი აღზრდილები კი დღეს უკვე წარმა­
ტებული ადამიანები არიან.
ჯონი ჩქიმიკოჩას მეუღლე, მადონა ბუცხ­
რიკიძე პროფესიით პედაგოგია. ჰყავთ 
ორი გოგონა. ბაია აკაკი წერეთლის სა­
ხელმწიფო უნივერსიტეტის მესამე კურ­
სის სტუდენტია, ოლიკო კი ტყიბულის 
მეხუთე საშუალო სკოლის მეექვსე კლა­
სის მოსწავლე.

ბატონმა ჯონიმ „ძიძიგურის“ სახელო­
ბის შახტში 2010 წელს  დაიწყო მუშაო­
ბა, ვენტილაციისა და უსაფრთხოების 
უბანზე სამთო ოსტატად. 2020 წლის 
თებერვლიდან სამუშაოდ  „მინდელის“ 
შახტზე გადავიდა.

ჯონი ჩქიმიკოჩა პედაგოგობას და 
მეშახტეობას ერთმანეთს წარმატებით 
უთავსებს. შახტში და სკოლაში მუშაო­
ბასთან ერთად, ბატონი ჯონი სასოფ­
ლო-სამეურნეო საქმიანობასაც ეწევა. 
თერჯოლის რაიონის სოფელ „ვარდი-
გორაში“ მშობლიური სახლი აქვს, 
სადაც ახლა მისი დედა ცხოვრობს. სამ­
სახურიდან თავისუფალ დროს სოფელ­
ში მეუღლესთან და შვილებთან  ერთად, 
მამაპაპისეულ მიწის ნაკვეთზე გაშენე­
ბულ ვენახს და სიმინდის ყანას უვლის. 

შახტის და სკო­­ლის ხელ­­­მ­­­ძღ­­­ვა­
ნე­­ლო­­ბის, კო­­ლე­­გე­­ბის, მე­­გობ­­­რე­
ბის, თა­­ნამ­­­შ­­­რომ­­­ლე­­ბის მხრი­­დან 
ხელ­­­შეწყო­­ბა რომ არ იყოს, ­
შახ­­­ტ­­ში და სკო­­ლა­­ში ერ­­­თ­­­დ­­­რო­
უ­­ლად საქ­­­მი­­ა­­ნო­­ბას ვერ შევ­­­ძ­­
ლებ­­­დი. მა­­თი დახ­­­მა­­რე­­ბით არის, 
რომ დღეს ორი­­ვე სამ­­­სა­­ხურ­­­ში 
ვმუ­­შა­­ობ. ამის­­­თ­­­ვის დიდ მად­­­ლო­
ბას ვუხ­­­დი ყვე­­ლა იმ ადა­­მი­­ანს 
ვინც წლე­­ბის მან­­­ძილ­­­ზე ჩემს ­
თა­­ნად­­­გო­­მას გა­­მო­­ხა­­ტავს.”

ჯონი ჩქიმიკოჩა - მასწავლებელი, 

მეშახტე და სპორტსმენი

თა­მარ ბრე­გა­ძე  ტყიბულში, 
მეშახტის ოჯახში გაიზარ­
და. დამთავრებული აქვს 
ქუთაისის ეროვნული უნი­
ვერსიტეტის ეკონომიკის 
ფაკულტეტი, ეკონომისტის 
კვალიფიკაციით. 

თამარმა  „მინდელის“ შახ­
ტის სატაბელოში მუშაო­
ბა 2013 წელს დაიწყო და 
დღემდე სატაბელოს უფროს 
ოპერატორად მუშაობს. მა­
ნამდე, ექვსი თვე  ტყიბუ­
ლის მუნიციპალიტეტის გამგეობის 
საფინანსო სამსახურში მუშაობდა. 

მეუღლე, მირ­ზა ქარ­ქა­შა­ძე 10 წელია 
შახტში მუშაობს, განიავების უბნის 
უფროსის მოადგილის პოზიციაზე. 
ჰყავთ ორი შვილი. მათი ოჯახის შექმ­
ნა სწორედ შახტას უკავშირდება: 
„როდესაც „მინდელის“ შახტის სატა­
ბელოში დავიწყე მუშაობა, მომავა­
ლი მეუღლე მალევე გავიცანი, აქ მუშაობდა მე­
შახტედ. სამსახურში მასთან შეხვედრა ხშირად 
მიწევდა, შეგვიყვარდა ერთმანეთი და ერთ  წე­
ლიწადში დავქორწინდით. ჩვენი სიყვარულის 
ამბავი შახტში დაიწყო, შახტამ დაგვაკავშირა 
ერთმანეთთან. დღეს ტკბილი და ბედნიერი 
ოჯახი გვაქვს,  გვყავს ორი შვილი, 4 წლის ლა­
ზარე და 3 წლის გაბრიელი. 

სხვათა შორის, ჩემი მამამ­
თილიც შახტში მუშაობს, სმე­
ნის ინჟინერია. ოჯახის ყველა 
სრულწლოვანი წევრი შახტში 
ვართ დასაქმებული. ბავშვე­
ბის გაზრდაში სამივე ერთ­
მანეთს ვეხმარებით - როცა 
მე ვმუშაობ ბავშვებს ჩემი მე­
უღლე ან მამამთილი იტოვე­
ბენ და უვლიან. ასევე, ძალი­
ან გვეხმარებიან და ხელს 

გვიწყობენ როგორც ჩემი, 
ასევე  მეუღლის თანამშ­
რომლები, რისთვისაც დიდ 
მადლობას ვუხდი მათ.

მეშახტის ოჯახში გავიზარ­
დე, შახტში ვმუშაობ და 
მეშახტეთა ოჯახს წარმო­
ვადგენ. მამაჩემიც მეშახ­
ტე იყო, გიორგი ბრეგაძე. 
2012 წლის 2 მარტს, დი­
დი აფეთქება რომ მოხდა 
“მინდელის” შახტში, მაშინ 

დაიღუპა, რაც ჩემი ცხოვრების დიდი ტრაგე­
დიაა. თავიდან მძიმე გასახსენებელი იყო ჩემ­
თვის შახტა, მაგრამ შემდეგ აქ რომ დავიწყე 
მუშაობა, გავიცანი ჩემი მომავალი მეუღლე, 
დავქორწინდით და დღეს მეშახტეთა დიდი და  
ბედნიერი ოჯახი გვაქვს. ასევე, შახტა არის ჩე­
მი მეორე ოჯახი, სადაც  ბევრი კარგი ადამიანი 
გავიცანი და დავმეგობრდით.”

„საქნახშირის“ თანამშრომლები ფეხბურთის ჩემპიონა­
ტისთვის ემზადებიან. მოსამზადებელი ვარჯიშები ორი 
კვირაა დაიწყო. მალე კომპანია თანამშრომლებს სპორ­
ტული ღონისძიებების ჩატარების განრიგს წარუდგენს. 
სავარაუდოდ, წინა წლის მსგავსად, ფეხბურთის ჩემპი­
ონატი აგვისტოში ჩატარდება, ხოლო ფინალი კი აგვის­
ტოს ბოლოს გაიმართება. 

შეგახსენებთ, რომ გასულ წელს კომპანიის თანამშრომ­
ლებს შორის ნარდის, ჭადრაკის და ფეხბურთის ჩემპი­
ონატი გაიმართა. ასევე მოეწყო სპორტული თევზაობის 
ტურნირი. შეჯიბრის გამარჯვებულებს ფულადი პრიზები 
გადაეცათ. 

შახტში ნაპოვნი სიყვარული „საქნახშირში“ 
სპორტული 
ღონისძიებებისთვის 
მზადება დაიწყო!

თბილისში სამბოს ჩემპიონატი გაიმართა. ტყიბულის სპორტული ცენ­
ტრის ინფორმაციით, 2001 - 2002 წწ. დაბადებულთა შორის ვლად 
გაბ­რი­ა­ძემ (მწვრთნელი შალვა ბიბილაშვილი) წარმატებით იასპარე­
ზა (მძიმე წონაში) და ბრინჯაოს მედა­
ლი მოიპოვა. ვლადისთვის ეს პირვე­
ლი მასშტაბური ჩემპიონატია, სადაც 
წარმატებით იასპარეზა და ბრინჯაოს 
მედალი მოუტანა მშობლიურ ქალაქს.  

2021 წლის საქართველოს ჩემპიონატ­
ზე ჭაბუკთა შორის, რომელშიც საქარ­
თველოს რეგიონებიდან 121 მოკრივე 
მონაწილეობდა, ტყიბულელი მოკრივე 

მა­მია ობო­ლა­ძე 75 კგ წონით კატეგორიაში (მწვრთნელი გია დვალი), 
ვერცხლის მედლის მფლობელი გახდა. მოკრივე აყვანილია საქარ­
თველოს ნაკრებში და იწყებს მზადებას ევროპის პირველობისთვის, 
რომელიც 2021 წელს თბილისში გაიმართება. 

“

“საქნახშირი“ ულო­ცავს ქარ­თ­ველ სპორ­ტ­ს­მე­ნებს გა­მარ­ჯ­ვე­ბას ­

და კი­დევ უფ­რო მეტ წარ­მა­ტე­ბას უსურ­ვებს!

19 წლის ტყი­ბუ­ლელ­მა ფა­ლა­ვან­მა გრანდ სლემ­ზე, ­
კა­რი­ე­რა­ში პირ­ვე­ლი ვერ­ცხ­ლის მე­და­ლი მო­ი­პო­ვა.

ილია სულამანიძე, 
თბი­­ლი­­სის გრანდ სლე­­მის 
ვერ­­­ცხ­­­ლის­­­მე­­და­­ლო­­სა­­ნი­­ა!

მუნიციპალიტეტის მერმა, თემურ ჩუბინიძემ და 
საკრებულოს თავმჯდომარემ, ნატალია კობახი­
ძემ, მაჟორიტარ დეპუტატთან, ბეჟან წაქაძესთან 
ერთად მიმდინარე ინფრასტრუქტურული პროექ­
ტების მონიტორინგი განახორციელეს და ადგი­
ლობრივ მოსახლეობას გაესაუბრნენ.

მაჟორიტარი დეპუტატი და ადგილობრივი ხე­
ლისუფლების წარმომადგენლები #3 საბავშვო 
ბაღში იმყოფებოდნენ, რომლის რეკონსტრუქცია 
-რეაბილიტაცია უკვე დაიწყო. ისინი ობიექტებზე 
არსებულ ვითარებას გაეცვნენ და მშენებლების­
გან სამუშაოების შესრულების შესახებ ინფორმა­
ცია მიიღეს.
პროექტის ფარგლებში განსაზღვრულია 4 ჯგუფ­
ზე გათვლილი სკოლამდელი აღზრდის დაწე­
სებულების თანამედროვე სტანდარტების შესა­
ბამისად მოწყობა, რომლისთვისაც რეგიონებში 
განსახორციელებელი პროექტების ფონდიდან 
540 000 ლარი იხარჯება. ამ დროისთვის სადე­
მონტაჟო სამუშაოები მიმდინარეობს. ახალი 
ბაგა-ბაღი სრულად იქნება გაზიფიცირებული, 
წყალმომარაგებითა და ელექტოენერგიით უზ­
რუნველყოფილი, ასევე განსაკუთრებული საჭი­
როების მქონე პირთათვის ადაპტირებული.

ხელისუფლების წარმომადგენლებმა, ახობაძის 

ქუჩაზე, N3 და N6 საცხოვრებელი კორპუსების ში­
და ეზოების ბეტონის საფარით მოეწყობის სამუ­
შაოებიც მოინახულეს. ეზოების რეაბილიტაცია 
რეგიონებში განსახორციელებელი პროექტების 
ფონდის დაფინანსებით ხორციელდება და მისი 
ღირებულება 166 441 ლარს შეადგენს.

ტყიბულის მუნიციპალიტეტში, ,,სოფლის მხარდაჭერის ფროგრამის ფარგლებში“ დასაფინანსებელი 
პროექტების შერჩევის მიზნით,  დასახლების საერთო კრებები და საკონსულტაციო შეხვედრები  გა­
იმართა. სოფლის მხარდაჭერის პროგრამით, პროექტების შერჩევა ეფუძნება მოსახლეობის მიერ გა­
დაწყვეტილების მიღებას, სადაც მოქალაქეები თავად ირჩევენ პრიორიტეტულ მიმართულებებს.

საქართველოს მთავრობის განკარგულებით, წელს ტყიბულის მუნიციპალიტეტს საქართველოს რეგიო­
ნებში განსახორციელებელი პროექტების ფონდიდან „სოფლის მხარდაჭერის პროგრამის“ დასაფინან­
სებლდ 532 ათასი ლარი გამოეყო, რომელიც ამომრჩეველთა რაოდენობის მიხედვით 47 სოფელზე გა­
დანაწილდა.

პროგრამის ფარგლებში დასაფინანსებელი პროექტები განსაზღვრულია და მათ შორისაა:

ტყიბულის მუნიციპალიტეტში წელს დაგეგმილ 

ინფრასტრუქტურულ პროექტებზე სამუშაოები დაიწყო

•	 სასმელი წყლის სისტემები (მათ შორის  
ჭაბურღილები, წყალსადენები, ჭა და ა.შ.)

•	 სარწყავი სისტემები

•	 სანიაღვრე არხები

•	 ნაპირსამაგრი სამუშაოები

•	 გზები და გზისპირა მოსაცდელები

•	 ხიდები, ცხაურები, ხიდბოგირები, გადასასვ­
ლელები

•	 გარე განათება

•	 სკოლების მიმდებარე ტერიტორიის კეთილ­
მოწყობა

•	 სკოლამდელი დაწესებულებები და  
შესაბამისი ინვენტარი

•	 ამბულატორიის შენობები

•	 სპორტული ინფრასტრუქტურა, მოედნები და 
მოედნების ინვენტარი

•	 სკვერები და სველი წერტილები შესაბამისი 
ინვენტარით

•	 წისქვილების რეაბილიტაცია და შესაბამისი 
ინვენტარი

•	 მინი-ჰესები და შესაბამისი რეაბილიტაცია/
აღდგენა

სოფლის კრებები და საკონსულტაციო 
შეხვედრები 18 თებერვლიადან 2 მარ­
ტის ჩათვლით მიმდინარეობდა. მოსახ­
ლეობის  გადაწყვეტილებით, სასურველი 
პროექტები მუნიციპალიტეტის ყველა სო­
ფელში შეირჩა, რომელთა დიდი ნაწილი 
შიდა სასოფლო გზების მოწესრიგებას, 
სასმელის წყლის პრობლემის მოგვარე­
ბას, გარე განთების, სანიაღვრე არხების 
და ბოგირების მოწყობას შეეხებოდა.

სოფლის მხარდაჭერის პროგრამის ფარგლებში 

მოსახლეობასთან შეხვედრები დასრულდა

ქალაქის ამბები

საწირეში მდებარე პედაგოგთა 

და მეცნიერთა სახლის 

რეაბილიტაცია დასრულდა

„საქნახშირის“ ადმინისტრაციამ ქალბატონებს 

გაზაფხულის დღესასწაულები მიულოცა

პედაგოგთა და მეცნიერთა პროფესიული განვითა­
რებისა და დასვენების ცენტრის რეკონსტრუქცია-რე­
აბილიტაცია და აღჭურვა დასრულებულია. მოხდა 
ორსართულიანი კორპუსის თანამედროვე სტანდარ­
ტების შესაბამისად აღდგენა. კორპუსში განთავსებუ­
ლია 17 საძილე ოთახი, 2 საკონფერენციო დარბაზი, 
გარემონტებულია კვების ბლოკი - სასადილო დარ­
ბაზი და ორი სამზარეულო, გარემონტდა ეზოს ღო­
ბე. დასრულებულია ეზოს და სპორტული მოედნის 
კეთილმოწყობა, შიდა და გარე განათებებით.  გარე­
მონტდა შენობის შიდა და გარე ფასადები.

კომპლექსი მზად არის, რომ ტრენინგებისა და დასვე­
ნებისათვის 40-45 პედაგოგს უმასპინძლოს. 

ღონისძიება ადმინისტრაციულ კორპუსში გაიმართა. “საქნახშირის” ადმინისტრაციამ ქალბა­
ტონებს თაიგულები და პრემიები გადასცა. ტყიბულის მერმა, თემურ ჩუბინიძემ და ტყიბულის 
საკრებულოს თავმჯდომარემ, ნატალია კობახიძემ აღნიშნეს, რომ თითოეული ქალბატონის 
როლი უმნიშვნელოვანესია საწარმოს ყოველდრიურ, გამართულ მუშაობაში და მათ ჯანრმ­
თელობა, წარმატება და წინსვლა უსურვეს. 

წლების განმავლობაში გაწეული შრომისთვის და ერთგული სამსახურისთვის კომპანიის დი­
რექტორის მოადგილემ წარმოების დარგში, ბადრი არაბიძემ და დირექტორის მოადგილემ 
შრომის უსაფრთხოების დარგში, ავთო ბოჭორიშვილმა ქალბატონებს მადლობა გადაუხა­
დეს და აღნიშნეს, რომ „საქნახშირისთვის” ძვირფასია თითოეული ქალბატონი და დასაფა­

სებელია მათი ყოველდღიური შრომა. 

კოლეგებს დედის დღე და 8 მარტი მიულოცა „მინდელის“ სახელობის 
შახტის სატაბელო განყოფილების უფროსმაც, იზო აბუთიძემ. ღონისძიება 
ფურშეტით დასრულდა.

გიორგი არაბიძე, 
VI საჯარო სკოლა

„წიგნის მოყვარულთა კლუბი“
gaicaniT “saqnaxSiris” wignis moyvarulTa 

klubis axali wevrebi!

„მარტოსულობის უპი­რა­ტე­სო­ბა­ნი“ ჩე­მი საყ­
ვა­რე­ლი წიგ­ნი­ა. თა­ნა­მედ­რო­ვე სამ­ყა­რო­ში 
აქ­ტი­უ­რად გა­ნი­ხი­ლა­ვენ თი­ნე­ი­ჯე­რე­ბის ცხობ­
რე­ბას, მათ პრობ­ლე­მებს, რო­მე­ლიც ყო­ველ­
დღი­უ­რო­ბა­ში ვლინ­დე­ბა. ვფიქ­რობ, სწო­რედ 
ეს წიგ­ნი იძ­ლე­ვა ინ­ფორ­მა­ცი­ას იმ ცხოვ­რე­ბის 
შე­სა­ხებ, რო­მელ­შიც ახალ­გაზ­რ­დებს უწევთ 
სხვა­დას­ხ­ვა ბა­რი­ე­რე­ბის დაძ­ლე­ვა და იმ შე­
საძ­ლებ­ლო­ბე­ბის გა­მოვ­ლე­ნა, რომ­ლე­ბიც მათ 
და­ბა­დე­ბი­დან მოჰ­ყ­ვათ. მთა­ვა­რი პერ­სო­ნა­ჟი 
ყვე­ლა ნა­წარ­მო­ებ­ში დიდ როლს თა­მა­შობს, 

რად­გან ის არის ერ­თ­-ერ­თი მთა­ვა­რი მო­ტი­ვა­ტო­რი. თუმ­ცა, “მარტოსულობის უპი­
რა­ტე­სო­ბა­ნი” ის წიგ­ნია რომ­ლის მთა­ვა­რი პერ­სო­ნა­ჟი (ჩარლი) ცდი­ლობს სა­ზო­გა­
დო­ე­ბას­თან ინ­ტეგ­რი­რე­ბას. ამის ბიძგს კი მი­სი ორი სა­უ­კე­თე­სო მე­გო­ბა­რი, სე­მი და 
პატ­რი­კი აძ­ლე­ვენ. ვფიქ­რობ, ჩარ­ლია ის პერ­სო­ნა­ჟი რო­მე­ლიც სა­კუ­თა­რი თა­ვის 
სრულ­ყო­ფას სხვა ახალ­გაზ­რ­დე­ბის დახ­მა­რე­ბით ცდი­ლობს და ალ­ბათ, სწო­რედ ეს 
არის მას­ში გან­სა­კუთ­რე­ბუ­ლი. 
წიგ­ნე­ბის გა­მორ­ჩე­ვა არ მიყ­ვარს, თუმ­ცა მსოფ­ლიო გა­მოწ­ვე­ვე­ბი­დან გა­მომ­დი­ნა­
რე, უმ­ჯო­ბე­სია რე­ა­ლის­ტუ­რი ან დო­კუ­მენ­ტუ­რი ჟან­რის ნა­წარ­მო­ე­ბე­ბი წა­ვი­კითხოთ. 
ეს მი­ზეზ­შე­დე­გობ­რი­ვად აღ­წერს რე­ა­ლო­ბას და მკითხ­ველს ეხ­მა­რე­ბა, რომ პერ­
სო­ნა­ჟის მი­ერ დაშ­ვე­ბუ­ლი შეც­დო­მე­ბი არ გა­ი­მე­ო­როს. მუდ­მი­ვად ვცდი­ლობ გან­ვ­
ვი­თარ­დე, ყვე­ლა ადა­მი­ა­ნის­გან სა­უ­კე­თე­სო დავ­ნერ­გო ჩემს თავ­ში. “წიგნის მოყ­ვა­
რულ­თა კლუ­ბი“  სა­შუ­ა­ლე­ბას მომ­ცემს გა­ვიც­ნო ახა­ლი ადა­მი­ა­ნე­ბი, და­ვეხ­მა­როთ 
ერ­თ­მა­ნეთს წინ­ს­ვ­ლა­ში და სა­კუ­თა­რი შე­ხე­დუ­ლე­ბე­ბი გა­ვუ­ზი­ა­როთ.” 

ლაშა გუბელიძე,
VII საჯარო სკოლა

„ჰარი პო­ტე­რი და ფი­ლო­სო­ფი­უ­რი ქვა“ ჩე­
მი ყვე­ლა­ზე საყ­ვა­რე­ლი წიგ­ნი­ა. მიყ­ვარს 
ფან­ტას­ტი­კის ჟან­რი და სა­თავ­გა­და­სავ­ლო 
წიგ­ნე­ბი. ალ­ბუს დამ­ბლდო­რი ჩე­მი ყვე­ლა­
ზე საყ­ვა­რე­ლი პერ­სო­ნა­ჟი­ა, რად­გან კე­თი­
ლი და ძლი­ე­რი­ა. ფილ­მის ყუ­რე­ბა კარ­გი­ა, 

მაგ­რამ წიგ­ნი სულ სხვა­ა. მი­ხა­რი­ა, რო­დე­საც 
ესა თუ ის ის­ტო­რია ბედ­ნი­ე­რად სრულ­დე­ბა. 
გირ­ჩევთ „ჰა­რი პო­ტე­რის” ყვე­ლა ტო­მი წა­ი­
კითხოთ. ასე­ვე მიყ­ვარს რო­ბი­ზონ კრუ­ზოც.” 

„ჩემი ერ­თ­-ერ­თი საყ­ვა­რე­ლი წიგ­ნია ჯეფ 
კი­ნის “წრიპა ბი­ჭის დღი­უ­რი.“ ძა­ლი­ან 
სახ­ლი­სო და სა­ინ­ტე­რე­სო წა­სა­კითხი­ა. 
პერ­სო­ნა­ჟე­ბი­დან ყვე­ლა­ზე მე­ტად რო­ულ 
ჯე­ფერ­სო­ნი მომ­წონს, რად­გან ის კი­დევ 
უფ­რო სა­ხა­ლი­სოს ხდის ამ წიგნს. „წრიპა 
ბი­ჭის დღი­უ­რის“ გარ­და, გირ­ჩევთ წა­
ი­კითხოთ უნიდ ბლა­ი­ტო­ნის “ცნობილი 
ხუ­თე­უ­ლი,” სი­დუმ­ლო შვი­დე­უ­ლი” და ა­ს­ტ­
რიდ ლინდ­გ­რე­ნის “მაწანწალა რას­მუ­სი.” 

მი­ხა­რი­ა, რომ წიგ­ნის კითხ­ვი­სას მი­ღე­ბუ­ლი შთა­ბეჭ­დი­ლე­ბე­ბის სხვე­ბის­თ­ვის 
გა­ზი­ა­რე­ბა შე­მიძ­ლი­ა.“

ლუკა ცერცვაძე, 
VII საჯარო სკოლა

საქართველოს პედაგოგთა და მეცნიერთა თავისუფალი პროფკავშირის ინფორმაცია

ქალ­ბა­ტო­ნებს დე­დის დღე და 8 მარ­ტი 
პროფ­კავ­ში­რე­ბის გა­ერ­თი­ა­ნე­ბა­მაც ­
მი­უ­ლო­ცა. პროფ­კავ­ში­რე­ბის ­
წარ­მო­მად­გე­ნლებ­მა მათ სა­ჩუქ­რად ­
სა­ო­ჯა­ხო ნივ­თე­ბი გა­დას­ცეს. 



სარედაქციო საბჭო:
გვანცა დელიბაშვილი, გიორგი სულაძე, გაგა ისაკაძე, 
ირაკლი კირკიტაძე, ონისე საპანაძე, ბექა აშოთია,
კახა ჩიქობავა, თამარ გაფრინდაშვილი, ხვიჩა გაბუნია.

მისამართი: ტყიბული, თაბუკაშვილის 13
www.facebook.com/saknakhshiri

“saqnaxSiris”  
korporatiuli gamocema

მარტი 72021

„საქნახშირში“ ჯანმრთელობის 
დაზღვევის პაკეტი გაუმჯობესდა!

განახლებულ პაკეტს დაემატა პროვა­

იდერი კლინიკები, კერძოდ: ევექსის 

ჰოსპიტალის ტყიბულის კლინიკა, შპს 

კლინიკა-ლჯ (ქუთაისი) და ქუ­თა­ი­სის 

ცენ­ტ­რა­ლუ­რი სა­ა­ვად­მ­ყო­ფო. გარდა 

ამისა, გაფართოვდა პროვაიდერი სა­

აფთიაქო ქსელი, დაზღვეულები მედი­

კამენტების შეძენას შეძლებენ PSP-ს, 

ავერსი, ჯიპისის, ფარმადეპოს და 

იმპექსის აფთიაქებში. დაზღვევის პა­

კეტში შედის 2 კვირიანი სამოგზაურო 

დაზღვევაც. 

აქამდე არსებული ჰოსპიტალიზაცი­

ის ლიმიტი (8000 ლარი) გაიზარდა და 

გახდა 16000 ლარი.

გაიზარდა თანაგადახდა, ოჯახის ექი­

მის მიერ გამოწერილ მედიკამენტებ­

ზეც - 1100 ლარის ნაცვლად ახლა 2000 

ლარი იქნება (თანაგადახდა ითვალის­

წინებს ბიოლოგიურად აქტიურ დანა­

მატებსა  და სხვა, გამონაკლის ჯგუფში 

არსებულ მედიკამდენტებსაც).

მსოფლიოში შექმნილი ეპიდემიოლო­

გიური სიტუაციიდან გამომდინარე, გა­

ნახლებულ პაკეტში კოვიდ ინფექციის 

მართვაც შედის. Covid-19 ვირუსის და­

დასტურების დღიდან გამოჯანმრთე­

ლების დღემდე, პაციენტის მართვაზე 

პასუხისმგებლობას „უნისონის“ ოჯა­

ხის ექიმი იღებს.

სასიკეთო ცვლილებაა სტომატოლო­

გიის სერვისშიც. მომსახურე კლინიკა 

შეირჩა „საქნახშირის“ თანამშრომლე­

ბის მოთხოვნის შესაბამისად და არსე­

ბული პირობა გაუმჯობესდა 70% თანა­

დაფინანსებით.

უბედური შემთხვევის კომპენსაცია  

10 000 ლარის ნაცვლად 15 000 ლარი 

გახდა. 

გა­უმ­ჯო­ბე­სე­ბუ­ლი სა­დაზღ­ვეო პა­კე­ტი 

ძა­ლა­ში პირ­ვე­ლი აპ­რი­ლი­დან, გა­მო

საც­დე­ლი ვა­დით, 3 თვით შე­ვა. თა

ნამ­შ­რომ­ლე­ბის უკ­მა­ყო­ფი­ლე­ბის შემ

თხ­ვე­ვა­ში სხვა სა­დაზღ­ვეო კომ­პა­ნია 

შე­ირ­ჩე­ვა.

სა­­დაზღ­­­ვე­­ვო კომ­­­პა­­ნია „უნისონის“ წარ­­­მო­­მად­­­გენ­­­ლებ­­­სა და „საქნახშირის“ ­

თა­­ნამ­­­შ­­­რომ­­­ლებს შო­­რის შეხ­­­ვედ­­­რა გა­­ი­­მარ­­­თა. 

„უნისონმა“ მაქ­­­სი­­მა­­ლუ­­რად გა­­ით­­­ვა­­ლის­­­წი­­ნა დაზღ­­­ვე­­უ­­ლე­­ბის შე­­ნიშ­­­ვ­­­ნე­­ბი, ­

სურ­­­ვი­­ლე­­ბი და აქამ­­­დე არ­­­სე­­ბუ­­ლი სა­­დაზღ­­­ვე­­ვო პა­­კე­­ტი, მნიშ­­­ვ­­­ნე­­ლოვ­­­ნად გა­­უმ­­­ჯო­

ბე­­სე­­ბუ­­ლი სა­­ხით წა­­რუდ­­­გი­­ნა მე­­შახ­­­ტე­­ებ­­­სა და „საქნახშირის“ ად­­­მი­­ნის­­­ტ­­­რა­­ცი­­ას.


